
EKSAMENREËLINGS IN OORLEG MET DEPARTEMENTELE BELEID 

• Leerder reëlings  

o Leerders word ingedeel in hul onderskeie klasse. 
o Klasreëls moet gehoorsaam word. 
o GEEN SLIMHORLOSIES MAG TYDENS DIE AFLEG VAN ‘n VRAESTEL GEDRAWORD NIE 
o Geen leerders mag klaskamer verlaat tydens die skryf van `n eksamenvraestel nie en moet 

tydens pouse die badkamer besoek. 
o Geen boeke mag gebruik word om op te druk nie. Slegs vraestel en skryfbehoeftes op tafels 

tydens eksamensessie. 
o Selfone en tablette word nie toegelaat nie. 
o Geen persone behalwe onderwyspersoneel en leerders mag op die skoolgronde beweeg.   
o Leerders verdaag soos aangedui.  Geen leerders word vroeër verskoon nie. 

• Handboeke  

o Alle handboeke moet aan die einde van die akademiese jaar ingehandig word. 
o Handboeke word ingehandig op die dag waarop die betrokke eksamen geskryf word. 
o Klasonderwysers sal kontroleer dat die korrekte strepieskode-handboek ingehandig is. 
o Alle handboeke moet met plastiek bedek wees en skade, soos los en geskeurde bladsye en 

omslagblaaie, moet herstel word. 
o Boeke moet ten minste in dieselfde toestand ingehandig word as wat dit ontvang is. 
o Die vervangingswaarde van 'n verlore of beskadigde handboek is R180. 

• Akademiese periodes  

o Geen akademiese periodes sal vanaf 17 Junie plaasvind nie. 
o Leerders moet om 07:30, aanmeld by die skool. Skool verdaag vanaf 13 Junie om 12:00 
o  vir leerders.  
o Die leerders sal tydens die eerste sessie, eksamen skryf. 

• Vraestelle 

o Leerders wat tydens die eksamen siek is, moet die kantoor telefonies  
(056 811 3541) of per e-pos (admin@parysprim.co.za) in kennis stel. 

o Klasonderwysers gaan die instruksies van die vraestel met die leerders deurgaan voordat elke 
vraestel geskryf word. 

o Vraestelle word vir Gr.4 gelees. 

• Studiesessies 

o Studiesessies word ingeruim. 

o Leerders moet dus hul handboek en opsommings vir die volgende dag se vraestel onthou. 

o Geen leerders mag voor 12:00 die skool verlaat nie. 

• Siekte tydens eksamen  
o Indien u kind siek is, moet hy of sy glad nie skool bywoon nie. 
o Verwittig die leerder se voog- of klasonderwyser. 
o Verkry ’n sieknota van ’n dokter of kliniek.  
o Verseker dat die skool die sieknota ontvang. 

INDIVIDUELE STUDIEPROFIELE EN STUDIETEGNIEKE AFRIGTING 

Studiewenke vir die eksamen 

Weet watter Studietegnieke vir JOU sal werk 

• Maak seker dat jy weet presies wat jou studievoorkeure is en watter studietegnieke vir jou 

persoonlik werk en effektief is.  

• Deur die regte studietegnieke te gebruik kan jy jou brein help om dinge beter te onthou.  

• Kry betyds hulp as jy sukkel om studietegnieke toe te pas of onseker is hoe om te leer. 

• Jou geheue is afhanklik van die manier waarop die inligting in jou brein ingevoer is. 

✓ MOENIE tot net voor die eksamen wag voordat jy begin hersien nie. 

✓ Gereelde, daaglikse hersiening dwarsdeur die kwartaal is dus belangrik.   

✓ Gebruik soveel sintuie as moontlik wanneer jy leer. 

✓ As jy net een invoermedium gebruik, soos die swart gedrukte teks in ‘n boek, kan jy net ‘n 

seker hoeveelheid inligting inneem en oproep. 

Hou jou brein “fiks” 

• Oefen jou Studietegnieke gereeld 

• Volg ‘n gesonde lewenstyl: 

✓ Kry genoeg oefening. 

✓ Verhoogde suurstofvlakke maak die brein wakker. 

✓ Eet gesonde kos. 

✓ Drink genoeg water. 

• Maak tyd vir ontspanning. 

• Kry genoeg slaap. 

Sorg vir die regte omstandighede wanneer jy studeer 

• Sit waar moontlik ‘n spesiale plek opsy waar jy kan studeer. 

• Sit by ‘n lessenaar – moenie lê terwyl jy leer nie, dit moedig vaakheid en trae denke aan.  Jy kan 

opstaan en beweeg terwyl jy die werk memoriseer.  

• Beweging skakel jou brein weer aan. 

• Genoeg natuurlike lig en vars lug is noodsaaklik. 

• Pasop vir die “tyddiewe” soos selfone, TV-programme en rekenaarspeletjies. 

• Vermy ook dinge wat jou aandag aftrek, byvoorbeeld ‘n venster voor jou lessenaar of ‘n volgepakte 

lessenaar.  Dit dien as addisionele toevoere na die brein en verwar die verstandelike prosesse. 

Beplan jou program sodat jy studiepaniek vermy 

• Stel ‘n studierooster op met genoeg tyd ingeruim vir ontspanning.   

• Deur ‘n studierooster lank vooruit te beplan sal jy verseker wees dat al die nodige inligting in jou 

brein ingevoer sal word. 

• Breektyd is net so belangrik soos leertyd: 

✓ ‘n Goeie riglyn is 25-30 min studie en 5 minute ontspanning. Herhaal weer, maar maak die 

breek na die tweede sessie ‘n bietjie langer, bv. 15 minute.  Herhaal die proses en vat dan 

‘n lekker lang breek van 30 minute. 

✓ MOENIE die ontspanningsperiodes uitsny nie. 

• Stel doelwitte wat jy wil bereik en wanneer jy dit wil bereik. 

• Elke doelwit wat jy bereik gee jou ‘n gevoel van sukses en dra by tot ‘n positiewe selfbeeld.                    

Ontdek JOU ritme van leer… 

 
HOE OM EKSAMENS TE BENADER 

Moenie paniekerig raak nie – alles is in jou brein 

• Onthou, die inligting word reeds in jou geheue bewaar.  Dit moet net onttrek en op die regte manier 

aangebied word. 

• Paniek belemmer die brein se kommunikasiestelsels en benadeel die geheueproses en helder 

denke. 

Verminder angs voor die eksamen 

• Hoe meer jy vooraf weet, hoe meer selfvertroue sal jy hê – en jou verstand sal ook helder wees. 

• Om onsekerheid en angs te verminder, kry vooraf soveel inligting as moontlik: 

✓ Is ek seker presies waaroor ek skryf? 
✓ Het ek al die inligting en het ek alles ingehaal wat ek dalk gemis het toe ek afwesig was? 
✓ Hoe lank is die eksamen?  Hoeveel tyd het ek en hoeveel tyd kan ek aan elk vraag bestee? 
✓ Het ek al my benodigdhede en is dit in ‘n werkende toestand? 

• Ruim tyd in om vooraf te ontspan: 
✓ Kom vroeër daar aan, kalm en ongejaagd. 
✓ Gebruik jou tyd om te ontspan.   

• Moenie voor jy eksamen skryf die werk met die ander leerders bespreek nie, dit mag jou 
deurmekaar en gespanne maak. 

As jy jou vraestel kry: 

• Luister aandagtig na mondelinge instruksies. 

• Sodra jy jou vraestel ontvang, vul jou naam daarop in en sit rustig agteroor. 

• Lees die geskrewe instruksies noukeurig. 

• Lees die eksamenvrae versigtig deur: 

✓ Moenie wegspring en dadelik begin skryf nie.   
✓ Lees deur die hele vraestel om vas te stel wat van jou verwag word. 
✓ Lees jou vrae met aandag deur. 
✓ Onderstreep sleutelwoorde in die vraag. 
✓ Let op die puntetoekenning. 
✓ Beplan jou tyd. 

• Beantwoord die maklike vrae eerste as jy ‘n keuse het 

Dit help om selfvertroue te bou. 

• As jy nie ‘n vraag kan beantwoord nie, lees dit deur, los dit eers en gaan later terug.  Jou brein sal 

aan die antwoord werk terwyl jy besig is om die ander vrae te beantwoord. 

• As jy tyd oor het, lees jou antwoorde deur en bring veranderinge aan waar nodig. 

 

 

Na die eksamen 

• Vergeet daarvan.  Dit is nutteloos om oor ‘n vraestel wat verby is te tob. 

• Fokus op die volgende vak. 

• Primêre Skool Parys wens jou sukses toe met die komende eksamen! 

TYDROOSTERS 
 

  TYDROOSTER                       9-12 Junie 
Sessie 1 (Skryf) 07:30 – 9:30 

Pouse 09:30 – 09:45 

Die graad 7 leerders sluit by die res van die skool 

aan en wissel soos op ’n gewone skooldag. 

 

  TYDROOSTER                      17-27 Junie 

Sessie 1(Studie) 07:30 – 08:40 

Pouse 08:40 – 08:55 

Sessie 2 (Skryf) 09:00 – 11:15 

Pouse 11:15 – 11:30 

Sessie 3 (Studie) 11:30 – 12:00 

Skool verdaag 12:00 

       Vraestelle kan ook in ander sessies geskryf word en die tyd is  
    dus onderhewig aan die Departement se voorskrifte.  

EKSAMENROOSTER 

KWARTAAL 2  

 9 – 27 Junie, 2025 
 

 

 
 



 
 

AFBAKENINGS 

 

Wiskunde: (As leerders die aktiwiteite in hulle werkboek deeglik deurgaan, sal hulle meer as 

voorbereid wees vir die toets) 

➢ Optel en aftrek van somme (Vertikale metode) 

➢ Tel aan/ tel terug                                  Uitgebreide notasie 

➢ Orden getalle                                        Getallelyne 

➢ Plekwaarde                                           Numeriese patrone 

➢ Brei patrone uit                                    Meet vorms 

➢ Vorms                                                Vrae oor grafieke en inligting 

➢ Kleingeld  

 

 

Geskiedenis: (Leerders kan slegs die aktiwiteite in hulle boeke leer vir die vraestel, alles word 

daaruit opgestel) 
➢ Definisies 

➢ Eienskappe van ‘n leier + aktiwiteit 

➢ Nelson Mandela se jeug, opvoeding en politieke bedrywighede 

➢ Nelson Mandela se arrestasies, verhore en lewe in die tronk 

➢ Nelson Mandela se Vryheid, demokrasie en nalatenskap 

➢ Mahatma Gandhi se jeug, opvoeding, politieke bedrywighede in SA en sy nalatenskap. 

 

Geografie: (Leerders kan slegs die aktiwiteite in hulle boeke leer vir die vraestel) 

➢ Definisies 

➢ Kaartvaardighede 

➢ Sy en planaansigte 

➢ Simbole en sleutels 

➢ Roosterverwysings 

 

Afrikaans: (Leerders moet asb voorbeelde in WERKBOEK deur werk) 

➢ Meervoude (Boom - Bome) 

➢ Vraagwoorde (Wie, waar wanneer?) 

➢ Voornaamwoorde (Sy, Hy, Hulle ens.) 

➢ Verlede tyd (Het / ge) 

Natuurwetenskappe:  

➢ Leer alles in die werkboek wat met ORANJE gemerk is. 

 

Engels:  

➢ Antonyms 
➢ Synonyms 
➢ Simple past 
➢ Adjectives 
➢ Plurals 
➢ Proper nouns and common nouns 

 

PSW:  

➢ My sterkpunte 

➢ Hoe hanteer ek konflik 

➢ Kinderregte 

➢ Afknouery 

 

BAIE sterkte met die eksamen 

